
S\9 विवेिश (टवेयक
ইহার অনেকগুলিন কথা সকরুণ বটে, কিন্তু ইহা আৰ্য্যবীৰ্য্যপ্রতিম মহারাজ রামচন্দ্ৰেয় মুখ হইতে নির্গত না হইয়া, আধুনিক কোন বাঙ্গালি বাবুর মুখ হইতে নিৰ্গত হইলে উপযুক্ত হইত। কিন্তু ইহাতেও কোন মান্য আধুনিক লেখকের মন উঠে নাই। তিনি স্বপ্রণীত বাঙ্গালা গ্রন্থে আরও কিছু বাড়াবাড়ি করিয়াছেন, তাহা পাঠকালে রামের কান্না পড়িয়া আমাদিগের মনে হইয়াছিল যে, বাঙ্গালির মেয়ের স্বামী বা পুত্রকে বিদেশে চাকরি করিতে পাঠাইয়া এইরূপ করিয়া কঁদে বটে।
ভবভূতির পক্ষে ইহা বক্তব্য যে, উত্তরচরিত নাটক ; নাটকের উদ্দেশ্য হচ্চিত্ৰ ; রামায়ণ প্রভৃতি উপাখ্যান কাব্যোর উদ্দেশ্য ভিন্নপ্রকার। সে উদ্দেশ্য কাৰ্য্যপরম্পরার সরস বিবৃতি । কে কি করিল, তাহাই উপাখ্যান কাব্যে লেখকেরা প্ৰতীয়মান করিতে চাহেন ; সে সকল কাৰ্য্য করিবার সময়ে কে কি ভাবিল, তাহা স্পষ্টীকৃত করিবার প্রয়োজন তাদৃশ বলবৎ নহে। কিন্তু নাটকে সেই প্রয়োজনই বলবৎ । নাটককারের নিকট আমরা নায়কের হৃদয়ের প্রকৃত চিত্ৰ চাহি । সুতরাং তঁাহাকে চিত্তভাব অধিকতর স্পষ্টীকৃত করিতে হয় । অনেক বাগাড়ম্বর আবশ্যক হয়। কিন্তু তথাপি উত্তরচরিত্যের প্রথমাঙ্কের রামবিলাপ মনোহর নহে। সে কথাগুলিন বীরবাক্য নহে-নবপ্ৰেমমুগ্ধ অসারবান যুবকের কথা ।
প্ৰথমাঙ্ক ও দ্বিতীয়াঙ্কের মধ্যে দ্বাদশ বৎসর কাল ব্যবধান । উত্তরচরিতের একটি দোষ এই যে, নাটকবর্ণিত ক্রিয়া সকলের পরস্পর কালগত নৈকট্য নাই। এই সম্বন্ধে উইণ্টার্স টেল নামক সেক্ষপীয়রকৃত বিখ্যাত নাটকের সঙ্গে ইহার বিশেষ সাদৃশ্য আছে।
এই দ্বাদশ বৎসর মধ্যে সীতা যমাল, সন্তান প্রসব করিয়া স্বয়ং পাতালে অবস্থান করিলেন, তাহার পুত্রেরা বাল্মীকির আশ্রমে প্রতিপালিত এবং সুশিক্ষিত হইতে লাগিল । রামচন্দ্রের পূর্বপ্রদত্ত বরে দিব্যাস্ত্র তাহদের স্বতঃসিদ্ধ হইল। এদিকে রামচন্দ্ৰ অশ্বমেধ যজ্ঞানুষ্ঠান করিতে লাগিলেন। লক্ষ্মণের পুত্ৰ চন্দ্ৰকেতু সৈন্য লইয়া যজ্ঞের আশ্বরক্ষণে প্রেরিত হইলেন। কোন দিন রামচন্দ্ৰ দৈবাদেশে জানিলেন যে, শঙ্গুক নামক কোন নীচজাতীয় ব্যক্তি র্তাহার রাজ্যমধ্যে তপশ্চরণ করিতেছে । ইহাতে তাহার রাজ্যমধ্যে অকালমৃত্যু উপস্থিত হইতেছে। রামচন্দ্র ঐ শূদ্র তপস্বীর শিরশেদুদ মানসে সশস্ত্রে তাহার অনুসন্ধানে নানা দেশ ভ্ৰমণ করিতে লাগিলেন। শম্বুক পঞ্চবটীর বনে তপঃ করিতেছিল ।
দ্বিতীয়াঙ্কের বিষ্কম্ভকে মুনিপত্নী আত্ৰেয়ী এবং বনদেবতা বাসস্তীর প্রমুখাৎ এই সকল বৃত্তান্ত প্ৰকাশ হইয়াছে। যেমন প্রথমাঙ্কের পূর্বে প্ৰস্তাবনা, সেইরূপ অন্যান্য অঙ্কের পূর্বে একটি একটি বিষ্কম্ভক আছে। এগুলি অতি মনোহর। কখন বিদুষী ঋষিপত্নী, কখন

		 এই পাতা শেষ সম্পাদিত হয়েছে ১৫:০৫টার সময়, ১৯ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

